
ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ 

 
 
 
1.  ᐱᔾᔪᑖ 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ (ᕿᑭᖅᑕᓂ) ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᓴᓴᐃᔭᑎ ᑎᒥᓐᖑᖅᑎᑕᐅᓯᒪᔪᖅ, 
ᐋᖅᑭᑦᑕᐅᓯᒪᔪᖅ ᐊᐅᓚᓂᖃᖅᑐᓂᓗ ᒪᓕᑦᑐᒋᑦ ᓴᓴᐃᔭᑎ ᐱᖁᔭᖏᑦ  ᓄᓇᕗᒻᒥ. ᓇᓗᓇᐃᖅᑕᐅᓯᒪᓪᓗᓂ 
ᐃᓄᐃᑦ ᑲᑐᔾᔨᖃᑎᒌᓂᒃ ᒪᓕᑦᑐᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᕿᑭᖅᑕᓂᒃᑯᑦ ᐊᐅᓚᑦᓯᖃᑦᑕᕐᒥᔪᑦ 
ᐅᓄᖅᑐᓂᒃ ᐃᓄᖕᓅᖓᔪᓂᒃ ᐊᐅᓚᓂᐅᔪᓂᒃ ᑭᒡᒐᖅᑐᐃᓪᓗᑎᒃ ᕿᑭᖅᑕᓂᒃᑯᑦ ᐃᓚᒋᔭᐅᔪᖁᑎᖏᓐᓂᒃ 
ᐃᓄᖕᓂᒃ. 
 
ᐃᓚᒋᔭᐅᔪᖁᑎᖏᑦ ᕿᑭᖅᑕᓂᒃᑯᑦ ᐃᓄᓐᓃᖔᕐᓯᒪᔪᐃᓐᓇᐃᑦ ᐊᑎᖃᖃᑕᐅᔪᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂ (NLCA) ᕿᑭᖅᑕᓂ ᓄᓇᖓᓃᑦᑐᓂᒃ ᓄᓇᕗᒻᒥ. ᕿᑭᖅᑕᓂᒃᑯᑦ ᐃᓚᒋᔭᐅᔪᖁᑎᖏᑦ ᓂᕈᐊᖃᑦᑕᖅᑐᑦ 
ᑲᑎᒪᔨᓂᒃ ᐊᖓᔪᖅᑳᐅᑎᓂᒃ ᐊᒻᒪᓗ, ᓄᓇᓖᑦ ᓂᕈᐊᕐᓂᖏᑦᑎᒍᑦ, ᓄᓇᓕᓐᓂ ᑲᑎᒪᔨᓂᒃ. 
 
ᕿᑭᖅᑕᓂ ᑲᑎᒪᔩᑦ ᐱᓕᕆᐊᒃᓴᓖᑦ ᕿᑭᖅᑕᓂᒃᑯᓐᓄᑦ. ᑲᔪᓯᑎᑦᓯᖁᓪᓗᒋᑦ ᑖᒃᑯᓂᖓ ᐱᓕᕆᐊᒃᓴᓂᒃ ᑲᑎᒪᔩᑦ 
ᐃᓅᓯᖃᖃᑦᑕᕆᐊᓖᑦ ᐊᑐᖅᑕᐅᓲᓂᒃ ᐃᑉᐱᒍᓱᑦᓯᐊᕐᓂᕐᒧᑦ ᐱᔭᒃᓴᒥᓄᑦ ᑲᑎᒪᔩᑦ ᐊᑐᕋᑦᓴᖏᓐᓂᒃ 
ᐃᑉᐱᒍᓱᑦᓯᐊᓂᕐᒥᒃ, ᑕᐸᓱᓐᖏᓪᓗᓂ ᐊᒻᒪᓗ ᐊᔪᓐᖏᓐᓂᕆᔭᕆᐊᓖᑦ ᑲᒪᒋᔭᖃᑦᓯᐊᖃᑦᑕᖅᑐᒧᑦ 
ᐊᑐᖅᑕᐅᓇᔭᖅᑐᓂᒃ. 
 
ᑖᓐᓇ ᐱᓕᕆᐊᒃᓴᖅ ᐊᑐᖅᑕᐅᓲᕐᓗ ᐃᑉᐱᒍᓱᑦᓯᐊᓂᕐᒧᑦ ᐱᔭᕆᐊᖃᖅᑎᑦᓯᔪᖅ ᑲᑎᒪᔨᓕᒫᓂᒃ ᐅᓂᐅᕐᓯᒋᐊᕐᓂᕐᒥᒃ 
ᓴᖅᑮᑦᑕᐃᓕᓂᕐᒥᓪᓗ ᐅᓄᖅᑐᑦ ᖃᓄᐃᓕᐅᕈᑕᐅᔪᑦ ᓴᖅᑮᒐᔭᕐᐸᑕ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒥᒃ ᑲᑎᒪᔨᒧᑦ 
ᐊᒻᒪᓗ ᐱᔪᒪᔭᖏᓐᓄᑦ ᕿᑭᖅᑕᓂᒃᑯᑦ. ᑲᑎᒪᔨᓕᒫᑦ ᐱᓕᕆᐊᒃᓴᓖᑦ ᐱᓇᓱᐊᑦᑕᐃᓕᓂᕐᒥᒃ ᓴᖅᑮᓇᔭᖅᑐᓂᒃ 
ᐊᒃᑑᒻᒪᑎᖃᕐᓂᕐᒥᒃ ᐊᑉᕕᐊᕈᑎᖃᕐᓂᕐᒧᑦ ᐱᓕᕆᐊᒃᓴᒥᓄᑦ ᕿᑭᖅᑕᓂᒃᑯᓐᓂ. ᐃᓚᒋᔭᐅᓪᓗᑎᒃ ᐱᓇᓱᐊᒐᑦᓴᓂᒃ 
ᓄᖅᑲᐅᔾᔨᓂᕐᒥᒃ ᐊᐅᓚᑕᐅᔪᓂᒃ ᐊᒃᑑᒻᒪᑎᖃᖅᑐᓂᒃ ᐅᕝᕙᓘᓐᓃᑦ ᐊᑉᕕᐊᓂᐊᖅᑐᓂᒃ ᕿᑭᖅᑕᓂᒃᑯᑦ 
ᐊᐅᓚᓂᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᕿᑭᖅᑕᓂᒃᑯᓐᓄᑦ ᐱᓇᓱᐊᖃᑎᒋᕙᑦᑕᖏᓐᓂᒃ. 
 
ᕿᑭᖅᑕᓂᒃᑯᑦ ᐱᔭᕆᐊᖃᖅᑎᑦᓯᒻᒥᔪᑦ ᑲᑎᒪᔩᑦ ᓄᖅᑲᐅᔾᔨᒍᓐᓇᖁᓪᓗᒋᑦ ᐃᓚᖏᓐᓂᒃ ᐊᐅᓚᑕᐅᔪᓂᒃ 
ᐊᐅᓚᓂᐅᔪᓂᓪᓘᓐᓃᑦ ᓇᓗᓇᐃᕐᓯᒪᔭᐅᔪᓂᒃ ᑖᒃᑯᓇᓂ ᐊᑐᐊᒐᕐᓂ ᑲᑎᒪᔩᑦ ᓇᓗᓇᐃᕐᓯᒪᔭᖏᓐᓂᒃ 
ᐅᓗᕆᐊᓇᕈᓐᓇᕐᓂᖏᓐᓂᒃ ᕿᑭᖅᑕᓂᒃᑯᑦ ᐱᓇᓱᐊᒐᑦᓴᖏᓐᓂᒃ, ᑐᕌᒐᖏᓐᓂᒃ ᐃᓕᖅᑯᓯᖏᓐᓂᓪᓗ. 

2. ᑐᕌᒐᖅ 
 

ᑖᓐᓇ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ ᐊᖏᖅᑕᐅᓯᒪᔪᖅ ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ. 
ᑐᕌᒐᓕᐊᖑᓯᒪᔪᖅ ᑖᑦᓱᒧᖓ ᐊᑐᐊᒐᕐᓄᑦ ᑐᑭᓯᑦᓯᐊᖁᓪᓗᒋᑦ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᒪᓕᒋᐊᓕᖕᓂᒃ 
ᐊᑐᖅᑕᐅᔪᒃᓴᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ. 
 

 
3. ᐃᓗᓕᖏᑦ  
 

ᑖᓐᓇ ᐊᑐᐊᒐᖅ ᐃᓕᖓᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᓕᒫᖏᓐᓄᑦ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑲᑎᒪᔨᓕᒫᖏᑦ ᒪᓕᒐᖅᑎᒍᑦ ᐱᓇᓱᐊᒐᑦᓴᓖᑦ ᕿᑭᖅᑕᓂᒃᑯᓐᓅᖓᔪᓂᒃ ᐊᒻᒪᓗ ᒪᓕᒐᖅᑎᒍᑦ 
ᑲᔪᓯᑎᑕᐅᒍᓐᓇᖅᑐᓂᒃ ᐃᖅᑲᖅᑐᐃᕕᒃᑯᑦ. ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᒪᓕᒐᑦᓴᑦ ᕿᑭᖅᑕᓂᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑖᒃᑯᓇᓂ ᓇᑉᕚᕋᑦᓴᑦ ᕿᑭᖅᑕᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓂ. 

 
 
4. ᑐᑭᖏᑦ 
 

ᐱᓕᕆᐊᒃᓴᖅ:  ᐃᓚᒋᔭᐅᔪᑦ, ᐊᔪᓐᖏᓐᓂᕆᔭᐅᔪᖅ, ᓴᓇᔨ, ᐃᖅᑲᓇᐃᔮᖅ ᐅᕝᕙᓘᓐᓃᑦ ᐱᓕᕆᓂᖅ 
ᑭᓱᑐᐃᓐᓇᕐᒥᒃ ᐊᒻᒪᓗ ᐃᓚᒋᔭᐅᔪᑦ ᐊᓪᓚᕝᕕᖕᒥ ᐃᖅᑲᓇᐃᔮᒥᓘᓐᓃᑦ, ᐊᒻᒪᓗ 
ᐱᓕᕆᐊᒃᓴᑦ ᑳᓐᑐᓛᒃᑯᑦ ᐅᕝᕙᓘᓐᓃᑦ ᑐᒃᓯᕋᐅᑏᑦ ᑳᓐᑐᓛᒃᑯᑦ ᐅᕝᕙᓘᓐᓃᑦ ᐊᓯᖏᑦ 
ᐱᓕᕆᐊᒃᓴᑦ. 

 
ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᖅ: ᐃᓚᒋᔭᐅᔪᑦ, ᐊᒃᑑᒻᒪᑎᖃᕐᓂᖏᑦ ᓇᖕᒥᓂᕐᓱᖅᑐᓄᑦ ᐱᔪᒐᕆᔭᖏᑦ ᑲᑎᒪᔨ 

ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᖏᑕ ᐊᒻᒪᓗ ᑲᑎᒪᔨᐅᑉ ᐱᔭᒃᓴᖏᑦ ᕿᑭᖅᑕᓂᒃᑯᓐᓄᑦ, 
ᐊᒻᒪᓗ ᐃᓚᐅᓪᓗᑎᒃ ᖃᓄᐃᒍᑕᐅᔪᑦ ᑲᑎᒪᔨᐅᑉ ᓯᓚᑖᒍᑦ ᐊᐅᓚᑕᖏᑦ ᐊᒻᒪᓗ/ 
ᐅᕝᕙᓘᓐᓃᑦ ᐱᓕᕆᐊᒃᓴᑎᒍᑦ ᐊᒃᑑᒻᒪᑎᖃᕐᓂᖅ ᐱᔭᒃᒥᒍᑦ ᕿᑭᖅᑕᓂᒃᑯᓐᓂᒃ 
ᑲᑎᒪᔨᐅᓂᕐᒧᑦ. 

 
ᐃᓚᒋᔭᐅᔪᑦ:  ᐃᓚᒋᔭᐅᔪᑦ, ᒪᓕᒐᒃᑯᑦ ᐅᕝᕙᓘᓐᓃᑦ ᒪᓕᒐᑐᖃᒃᑯᑦ ᐊᐃᑉᐸᖓ; ᐊᖓᔪᖅᑳᖓ, 

ᐃᕐᖑᑕᓖᑦ, ᕿᑐᕐᖓᖓ, ᐊᓂᐊ, ᓇᔮ, (ᓄᑲᖅ ᐊᖓᔪᒃ), ᐊᒃᑲᑦ, ᐊᖓᑦ, ᐅᔪᕈᒃ 
(ᖃᖏᐊᖅ), ᓄᐊᖓ (ᐊᓐᖓᖓ) ᐅᕝᕙᓘᓐᓃᑦ ᐃᓪᓗᓚᑦᑖᖓ, ᐊᐅᒃᑯᑦ 
ᑎᒍᐊᖑᓂᒃᑯᓘᓐᓃᑦ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᐊᖏᕐᕋᖓᓂᒥᐅᑕᖅ ᑲᑎᒪᔨᒧᑦ 
ᐊᒻᒪᓗ ᐃᓚᒋᔭᐅᓂᖓᓂᒃ ᐱᔭᐅᕙᑦᑐᖅ ᑲᑎᒪᔨᐅᑉ ᐃᓚᒋᔭᖏᓐᓄᑦ. 

 
ᒪᓕᒐᒃᑯᑦ ᐱᓕᕆᐊᒃᓴᑦ ᒪᓕᒐᒃᑯᑦ ᐱᓕᕆᐊᒃᓴᑦ ᐊᔾᔨᐸᓗᖏᑦ ᐱᓕᕆᐊᒃᓴᖏᑕ ᐸᐸᑦᑎᔩᑦ ᐊᒻᒪᓗ 

ᐃᓚᒋᔭᐅᓪᓗᑎᒃ ᓱᓕᓗᑎᒃ ᐱᓕᕆᖃᑦᑕᓂᒃᑯᑦ ᐊᒻᒪᓗ ᐅᑉᐱᓇᕐᓂᐹᒃᑯᑦ. 
 
ᓇᖕᒥᓂᖃᖅᑐᖅ ᐱᔪᒐᕆᔭᖃᕐᓂᖓ: ᐃᓚᒋᔭᐅᓪᓗᑎᒃ, ᐃᓚᖃᕐᐸᖅ ᑲᑎᒪᔨᒥᒃ ᐃᓚᖓᓂᓪᓘᓐᓃᑦ, 

ᑐᓂᕐᕈᓯᐊᒥᒃ, ᑐᓂᔭᐅᔪᒥᒃ, ᖁᔭᒃᑯᑎᒥᒃ, ᐱᔾᔪᔾᔭᐅᓂᕐᒥᒃ, ᐱᖦᑦᓯᕈᑎᒥᒃ, 
ᐊᑭᑭᓪᓕᒋᐊᕈᑎᒥᒃ, ᐊᓯᖏᓐᓂᒃ ᐱᖕᒪᕆᐅᑎᑕᐅᓂᕐᓴᐅᓂᕐᒥᒃ, ᑭᓱᑐᐃᓐᓇᖅ 
ᑮᓇᐅᔭᒃᑯᑦ ᐊᑭᓕᒻᒥᒃ, ᐅᕝᕙᓘᓐᓃᑦ ᐊᑭᓕᖅᑕᐅᓂᕐᒥᒃ ᓇᐅᒃᑯᑐᐃᓐᓇᖅ; 
ᐱᓕᕆᐊᒃᓴᑎᒍᑦ ᐅᕝᕙᓘᓐᓃᑦ ᐊᔪᓐᖏᑐᕐᔪᐊᖑᓂᕐᒧᑦ ᐃᑲᔫᑎ, ᐃᓚᒋᔭᐅᓗᓂ 
ᑳᓐᑐᓛᒃ ᐅᕝᕙᓘᓐᓃᑦ ᑐᒃᓯᕋᐅᑕᐅᔪᖅ ᑳᓐᑐᓛᒧᑦ; ᑎᒃᑯᐊᕐᓯᓂᖅ ᐊᓯᖏᓐᓄᑦ 
ᑲᑎᒪᔨᓄᑦ ᑲᑐᔾᔨᖃᑎᒌᓄᓪᓘᓐᓃᑦ ᐅᕝᕙᓘᓐᓃᑦ ᐃᓚᐅᑎᑦᓯᓂᖅ 
ᐊᐅᓚᓂᕆᔭᐅᔪᓂᒃ ᐊᒃᑐᐊᔪᓂᒃ ᐊᓯᖏᓐᓄᑦ ᑲᑎᒪᔨᓄᑦ ᑲᑐᔾᔨᖃᑎᒌᓄᓪᓘᓐᓃᑦ, 
ᐃᓚᒋᔭᐅᓗᑎᒃ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᑦ; ᐊᓯᓕᒫᖏᑦ ᑮᓇᐅᔭᑎᒍᑦ 
ᐃᑲᔪᑎᔪᓐᓇᖅᑐᑦ ᓴᖅᑭᖅᑐᑦ ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᓪᓘᓐᓃᑦ ᐊᒃᑐᐊᔪᓄᑦ 



ᕿᑭᖅᑕᓂ ᑲᑎᒪᔨᖏᑦ ­ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ  
 

ᕿᑭᖅᑕᓂᒃᑯᓐᓄᑦ ᐅᕝᕙᓘᓐᓃᑦ ᑲᒻᐸᓂᖁᑎᖏᓐᓄᑦ; ᐊᒻᒪᓗ ᐊᓯᓕᒫᖏᑦ 
ᓇᖕᒥᓂᕐᒥᓄᑦ ᐱᔪᒪᔭᖏᑦ ᐊᒃᑑᒻᒪᑎᖃᕋᔭᖅᑐᑦ ᑲᑎᒪᔨᐅᑉ ᐱᓕᕆᐊᖏᓐᓄᑦ 
ᕿᑭᖅᑕᓂᒃᑯᓐᓄᑦ. 

 
 
5. ᓇᖕᒥᓂᕐᒥᓄᑦ ᐱᔾᔪᑎᒃᓴᖅ ᐊᒻᒪᓗ ᐱᓕᕆᐊᒃᓴᓂᒃ ᐱᔪᒐᕆᔭᖃᕐᓂᖅ 
 
 ᑲᑎᒪᔨ ᐃᒪᐃᒋᐊᖃᓐᖏᑦᑐᖅ: 
 

(a) ᐊᐅᓚᑦᓯᓗᑎᒃ ᑭᓱᑐᐃᓐᓇᕐᓂᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐊᐅᓚᓂᐅᔪᓂᒃ ᓱᕋᑦᓯᓚᑦᑖᓂᐊᖅᑐᓂᒃ, 
ᓇᖕᒥᓂᖅ ᐱᔪᒐᕆᔭᒥᓂᒃ, ᐱᓇᓱᐊᕐᓂᕆᔭᒥᒍᑦ ᐱᓇᓱᐊᖃᑎᒥᓂᒃ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓘᓐᓃᑦ 
ᑲᑎᒪᔨ ᐱᓇᓱᐊᖃᑎᒋᔭᖓᓂᒃ ᕿᑭᖅᑕᓂᒃᑯᑎᒍᑦ; 
 

(b) ᑐᒃᓯᕋᕐᓂᖅ ᐅᕝᕙᓘᓐᓃᑦ ᐊᖏᕐᓂᖅ ᐊᑭᓕᐅᓯᐊᒥᒃ ᐊᓯᖏᓐᓂᓘᓐᓃᑦ ᐃᑲᔫᑎᓂᒃ ᐊᐅᓚᑕᒥᓄᑦ 
ᑲᑎᒪᔨᐅᓂᕐᒥᓄᑦ ᐊᒃᑐᐊᔪᓂᒃ, ᐊᓯᖏᓐᓂᒃ ᐊᖏᖅᑕᐅᓯᒪᔪᑦ ᑲᑎᒪᔨᐅᓂᕐᒧᑦ ᐊᑭᓕᖅᑕᐅᔾᔪᑎᓅᖓᔪᓂᒃ 
ᐊᓪᓚᕝᕕᒃᑯᑦ; 

 
(c) ᐊᐅᓚᑦᓯᓗᑎᒃ ᑭᓱᑐᐃᓐᓇᕐᓂᒃ ᐱᓕᕆᐊᒃᓴᓂᒃ ᐊᒃᑑᒻᒪᑎᖃᑐᐃᓐᓇᕆᐊᓕᓐᓂᒃ ᑲᑎᒪᔨᐅᑉ ᓇᖕᒥᓂᖅ 

ᐱᔪᒐᕆᔭᖏᓐᓂᒃ ᐊᒻᒪᓗ ᕿᑭᖅᑕᓂᒃᑯᑦ ᐱᔪᒐᕆᔭᖏᓐᓂᒃ; 
 

(d) ᑲᑎᒪᔨᐅᓗᓂ ᐊᐅᓚᑦᓯᔨᐅᖃᑕᐅᓗᓂᓘᓐᓃᑦ ᑲᒻᐸᓂᒧᑦ ᑲᑐᔾᔨᖃᑎᒌᓄᓪᓘᓐᓃᑦ ᑎᒍᒥᐊᖅᑐᓄᑦ, 
ᐱᓕᕆᖃᑕᐅᔪᓄᓪᓘᓐᓃᑦ ᑖᒃᑯᓇᓂ, ᑳᓐᑐᓛᒃᑯᑦ ᐊᖏᖃᑎᒌᒍᑎᒃᑯᓘᓐᓃᑦ ᕿᑭᖅᑕᓂᒃᑯᓐᓄᑦ, ᑭᓯᐊᓂ 
ᑲᒻᐸᓂ ᑲᑐᔾᔨᖃᑎᒌᓪᓘᓐᓃᑦ ᓇᖕᒥᓂᖁᑎᒋᑉᐸᐅᒃ ᐅᕝᕙᓘᓐᓃᑦ ᐊᒃᑐᐊᓂᖃᕐᐸᑦ ᕿᑭᖅᑕᓂᒃᑯᓐᓄᑦ, ᐊᒻᒪᓗ 
ᑲᑎᒪᔨ ᓂᕈᐊᒐᑦᓴᓕᐊᖑᓯᒪᑉᐸᑦ, ᑎᒃᑯᐊᖅᑕᐅᓯᒪᑉᐸᓘᓐᓃᑦ ᐅᕝᕙᓘᓐᓃᑦ ᕿᑭᖅᑕᓂᒃᑯᓐᓂᒃ 
ᑎᒃᑯᐊᒐᑦᓴᓕᐊᖑᓯᒪᓗᓂ ᑲᑎᒪᔨᒧᑦ ᐊᐅᓚᑦᓯᔨᒧᓪᓘᓐᓃᑦ ᑲᒻᐸᓂᒧᑦ ᑲᑐᔾᔨᖃᑎᒌᓄᓪᓘᓐᓃᑦ; ᐅᕝᕙᓘᓐᓃᑦ  

 
(e) ᐊᐅᓚᑦᓯᒍᑎᖃᕐᓗᓂ ᓴᓐᖏᓂᖃᕐᕕᒋᔭᒥᓂᒃ ᐅᕝᕙᓘᓐᓃᑦ ᐊᐅᓚᑦᓯᓂᕐᒥᒃ ᐊᐅᓚᓂᐅᔪᓂᒃ ᐅᕝᕙᓘᓐᓃᑦ 

ᐱᓕᕆᐊᒃᓴᓂᒃ, ᐃᓚᒋᔭᐅᓗᑎᒃ ᓂᕈᐊᕈᑎᖃᕐᓂᖅ ᕿᑭᖅᑕᓂᒃᑯᓐᓄᑦ ᑲᑎᒪᔨᐅᓂᕐᒥᓄᑦ ᑭᓱᑐᐃᓐᓇᕐᒧᑦ, 
ᓈᖕᒪᒐᓱᒋᔭᐅᔪᒧᑦ ᐃᑲᔫᑎᓇᔭᕐᓂᖓᓂᒃ ᓇᖕᒥᓂᕐᒧᑦ ᐱᔪᒪᔭᒥᓂᒃ, ᑮᓇᐅᔭᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ, 
ᑲᑎᒪᔨᒧᑦ ᐃᓚᖏᓐᓄᓘᓐᓃᑦ, ᐊᒻᒪᓗ ᑐᕋᐃᓐᓇᕋᓗᐊᕐᐸᑦ ᑐᕋᐃᓐᓇᖏᒃᑲᓗᐊᕐᐸᓘᓐᓃᑦ.  

 
 
6. ᐃᖕᒥᒨᖓᔪᓄᑦ ᐊᒃᑑᒻᒪᑎᖃᑐᐃᓐᓇᕆᐊᓖᑦ ­ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᖏᖅᑕᐅᒋᐊᓖᑦ  
 
  ᓯᓚᑖᓃᓐᖔᖅᑐᖅ ᐱᓕᕆᐊᒃᓴᖅ ᐊᐅᓚᑕᐅᔪᕐᓘᓐᓃᑦ ᐅᖃᐅᓯᐅᓯᒪᓗᓂ ᐊᔪᖅᑎᑕᐅᓐᖏᑉᐸᑦ ᑖᒃᑯᑎᒎᓇ 

ᐊᑐᐊᒐᖅᑎᒍᑦ, ᑭᓯᐊᓂ ᓱᖅᑯᐃᖅᑕᐅᓯᒪᓐᖏᓗᐊᖅᑐᒥᒃ ᓇᖕᒪᓐᖏᓕᐅᕈᑎᖃᖅ ᓴᖅᑭᕋᔭᕐᓂᖓᓂᒃ ᑲᑎᒪᔨ 
ᐱᓇᓱᐊᕐᐸᑦ ᐃᖅᑲᓇᐃᔮᒥᒃ ᐊᐅᓚᓂᐅᔪᒥᓪᓘᓐᓃᑦ, ᐊᓱᐃᓛᒃ ᑲᑎᒪᔨ ᐃᒪᐃᓕᐅᕆᐊᖃᕐᐳᖅ: 

 
(a) ᐃᓚᒋᔭᐅᒋᐊᓐᖏᓐᓂᕐᒥᓂᒃ ᐱᓕᕆᐊᒃᓴᒧᑦ ᐊᐅᓚᓂᐅᔪᒧᓪᓘᓐᓃᑦ, ᐃᓚᒋᔭᐅᓗᑎᒃ ᐱᓕᕆᐊᒃᓴᑦ 

ᐃᖅᑲᓇᐃᔮᓪᓘᓐᓃᑦ ᓯᓚᑖᓃᑦᑐᖅ ᕿᑭᖅᑕᓂᒃᑯᑦ, ᓴᖅᑭᓗᓂ ᐱᓕᕆᐊᒃᓴᒥᒃ ᐊᐅᓚᓂᐅᔪᒧᓪᓘᓐᓃᑦ ᐊᒻᒪᓗ 
ᐊᖏᖅᑕᐅᒍᑎᒥᓂᒃ ᑎᑎᕋᕐᓯᒪᔪᓂᒃ ᑎᒍᓯᓗᓂ ᕿᑭᖅᑕᓂ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ; ᐊᒻᒪᓗ 
 

(b) ᕿᓂᕐᓂᖅ ᐋᔩᕋᕈᑎᖃᕐᓂᓘᓐᓃᑦ ᐱᓕᕆᐊᒥᒃ ᐊᐅᓚᓂᐅᔪᒥᓪᓘᓐᓃᑦ ᓯᓚᑖᓃᑦᑐᒥᒃ ᕿᑭᖅᑕᓂᒃᑯᑦ, 
ᖃᐅᔨᒪᒋᐊᕐᓂᖅ ᐊᑉᕕᐊᕈᑕᐅᓂᐊᓐᖏᒃᑲᓗᐊᕐᒪᖔᖅ ᐅᕝᕙᓘᓐᓃᑦ ᐊᒃᑑᒻᒪᑎᖃᕐᓂᐊᖏᒃᑲᓗᐊᕐᒪᖔᖅ 
ᐱᓕᕆᐊᖏᓐᓄᑦ ᕿᑭᖅᑕᓂᒃᑯᓐᓂ. 

 

7.  ᑲᓐᖑᓇᖅᑎᑕᐅᔪᑦ 



ᕿᑭᖅᑕᓂ ᑲᑎᒪᔨᖏᑦ ­ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ  
 

 
(a) ᑎᑎᕋᕐᓯᒪᔪᓕᒫᑦ ᑐᓴᐅᒪᔾᔪᑏᓪᓗ ᑕᑯᓐᓇᖅᑕᐅᔪᑦ ᒪᓕᒐᒃᑯᑦ ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᐊᑐᐊᒐᖓᒍᑦ 

ᑲᓐᖑᓇᖅᑎᑕᐅᓂᖓᓂᒃ, ᐅᕝᕙᓘᓐᓃᑦ ᑲᓐᖑᓇᖅᑎᑕᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ 
ᑲᑎᒪᔨᓄᑦ, ᐱᕕᓕᒫᖓᒍᑦ ᑲᓐᖑᓇᖅᑎᑕᐅᒋᐊᓖᑦ ᑲᑎᒪᔨᒧᑦ ᑲᑎᒪᔨ ᑲᑎᒪᔨᐅᓂᕐᒥᓂ ᑭᖑᓂᐊᓂᓘᓐᓃᑦ, 
ᑭᓯᐊᓂ ᓴᖅᑭᖅᑕᐅᔪᓐᓇᕐᓂᖓ ᐊᖏᖅᑕᐅᑉᐸᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ. ᑲᑎᒪᔨ 
ᖃᓄᓕᒫᖅ ᐱᓕᕆᔪᓐᓇᕐᓂᓕᒫᒥᒍᑦ ᐱᓕᕆᒋᐊᓕᒃ ᐊᑦᑕᓇᐃᕐᓯᒪᖁᓪᓗᒋᑦ ᑲᓐᖑᓇᑎᑕᐅᔪᑦ ᑕᒪᕐᒥᒃ 
ᑲᓐᖑᓇᖅᑎᑕᐅᔪᑦ ᑐᓴᐅᒪᔾᔪᑏᑦ ᑲᑎᒪᔨᐅᑉ ᐱᓯᒪᔭᖏᑦ ᖃᐅᔨᒪᔭᖏᓪᓘᓐᓃᑦ. 
 

(b) ᑲᓐᖑᓇᖅᑎᑕᐅᔪᓕᒫᑦ ᑎᑎᕋᕐᓯᒪᔪᑦ, ᑎᑎᕋᕐᓯᒪᔪᖁᑏᑦ, ᖃᕆᓴᐅᔭᒃᑯᑦ ᑎᑎᕋᕐᓯᒪᔪᑦ ᐅᕝᕙᓘᓐᓃᑦ 
ᐊᓯᖏᑎᒍᑦ ᑲᓐᖑᓇᖅᑎᑕᐅᔪᑦ ᐊᒃᑐᐊᔪᑦ ᕿᑭᖅᑕᓂᒃᑯᓐᓄᑦ ᑲᑎᒪᔨᐅᑉ ᐱᓯᒪᔭᖏᑦ ᐃᓱᐊᓂ ᑲᑎᒪᔨᐅᑉ 
ᐃᓱᓕᑉᕕᖓᑕ ᑲᑎᒪᔨᐅᓂᕐᒧᑦ ᐅᑎᖅᑎᑕᐅᒋᐊᓖᑦ ᕿᑭᖅᑕᓂᒃᑯᓐᓄᑦ. 
 

(c) ᑲᑎᒪᔨ ᐊᐅᓚᑦᓯᒋᐊᖃᓐᖏᑦᑐᖅ ᐱᓕᕆᐊᒃᓴᓕᒫᓂᒃ ᐃᖅᑲᓇᐃᔮᑦᓴᓂᓪᓘᓐᓃᑦ ᓯᓚᑖᓂ ᕿᑭᖅᑕᓂᒃᑯᑦ 
ᑲᑎᒪᔨ ᐊᖏᖅᑕᐅᓯᒪᓐᖏᓪᓗᓂ ᐊᑐᕐᓂᕐᒥᒃ ᑐᓴᕈᑎᓂᒃ ᑎᒍᓯᒪᔭᒥᓂᒃ ᑖᒃᑯᓇᓐᖓᑦ ᑲᑎᒪᔨᐅᓗᓂ ᓱᓕ 
ᕿᑭᖅᑕᓂᒃᑯᑦ ᑲᑎᒪᔨᖏᓐᓂ. 

 
(d) ᑲᑎᒪᔨ ᓴᖅᑮᒋᐊᖃᓐᖏᑦᑐᖅ ᐊᑐᕆᐊᖃᓐᖏᑐᕐᓘᓐᓃᑦ ᑲᓐᖑᓇᖅᑎᑕᐅᔪᓕᒫᓂᒃ ᑐᓴᕈᑎᓂᒃ, ᑭᓯᐊᓂ 

ᐊᖏᖅᑕᐅᓯᒪᒍᓂ, ᐅᕝᕙᓘᓐᓃᑦ ᐱᔭᕆᐊᖃᖅᑎᑕᐅᒍᓂ ᕿᑭᖅᑕᓂᒃᑯᓐᓂ ᐱᓕᕆᐊᒃᓴᖏᑎᒍᑦ. 
 
 
 
8.   ᓴᓂᖅᑯᑦᓯᒋᐊᖃᑦᑕᕐᓂᖅ ᑕᑉᐱᕐᓱᐃᒍᑕᐅᓇᔭᖅᑐᒥᒃ ᐊᒃᑑᒻᒪᑎᖃᕈᑎᒃᓴᒥᓪᓘᓐᓃᑦ 
 

(a) ᑲᑎᒪᔩᑦ ᓴᓂᖅᑯᑦᓯᒋᐊᖏᓐᓇᖃᑦᑕᕆᐊᓖᑦ ᐊᐅᓚᓂᐅᔪᓕᒫᓂᒃ ᑕᑯᓐᓇᕈᑕᐅᓇᔭᖅᑐᓂᒃ ᐊᓯᖏᓐᓄᑦ 
ᓴᑦᑮᓂᕐᒥᒃ ᑕᑉᐱᕐᓱᐃᓂᕐᒥᒃ, ᐃᓚᒋᔭᐅᓪᓗᓂ, ᑖᓐᓇᑑᓐᖏᑦᑑᒐᓗᐊᖅ ᐱᔭᕆᐊᑭᑦᑐᒃᑰᑎᑦᓯᓇᓱᐊᕐᓂᖅ 
ᑲᔪᓯᑎᑦᓯᓂᕐᒥᒃ, ᖃᐅᔨᒪᑎᑦᓯᑦᑕᐃᓕᓂᖅ ᓇᖕᒥᓂᕐᒧᑦ ᐊᒻᒪᓗ ᐃᓅᖃᑎᒧᑦ ᖃᐅᔨᒃᑲᐃᒍᑎᖃᑦᑕᐃᓕᓂᕐᒥᒃ 
ᑭᒃᑯᑐᐃᓐᓇᕐᓂᒃ ᐊᒻᒪᓗ ᐃᓚᒋᔭᐅᔪᓂᒃ ᑲᑐᔾᔨᖃᑎᒌᓄᑦ, ᑲᒻᐸᓂᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ 
ᑲᒪᖃᑕᐅᔪᓄᑦ ᒫᓐᓇ ᐅᖃᐅᓯᐅᔪᓂᒃ ᕿᑭᖅᑕᓂᒃᑯᓐᓄᑦ.  

 
(b) ᑲᑎᒪᔩᑦ ᐃᕐᖐᓐᓇᖅ ᓴᖅᑭᑦᓯᒋᐊᓕᒃ ᐊᐱᖅᑯᑕᐅᑉᐸᑦ ᑕᑉᐱᕐᓱᐃᓂᕋᐃᓂᕐᒧᑦ ᐅᕝᕙᓘᓐᓃᑦ ᐃᖕᒥᒨᖓᔪᓂᒃ 

ᐊᒃᑑᒻᒪᑎᖃᕐᓂᕐᒧᑦ ᕿᑭᖅᑕᓂᒃᑯᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᓇᓗᓇᐃᔭᑦᓯᐊᕐᓗᓂᒋᑦ ᖃᓄᐃᓕᐅᕈᑕᐅᔪᑦ 
ᐊᒻᒪᓗ ᓇᓗᓇᐃᑦᓯᐊᕐᓗᒋᑦ ᐅᖃᐅᓯᐅᔪᑦ, ᐊᒻᒪᓗ ᐊᐅᓚᑦᓯᔨᒻᒪᕆᐅᔪᖅ ᑐᓂᓯᓂᐊᕐᐳᖅ ᑖᑦᓱᒥᖓ 
ᕿᑭᖅᑕᓂᒃᑯᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᐅᓚᑦᓯᔨᒻᒪᕆᒃ ᓇᓗᓇᐃᕐᓯᑉᐸᑦ ᐊᑲᐅᓐᖏᓪᓕᕈᑦ ᓴᖅᑮᒋᐊᖓ 
ᐅᔾᔨᓇᖅᑐᒻᒪᕆᒻᒥᒃ ᐃᓱᒫᓘᑎᒥᒃ. 

 
(c) ᓯᕗᓕᖅᑏᑦ ᑲᑎᒪᔨᖏᑦ ᐊᖏᕈᑎᖃᕐᐸᑕ ᓱᓕᑐᐃᓐᓇᕆᐊᖃᕐᓂᖓᓂᒃ ᑕᑯᓐᓇᖅᑕᐅᓂᖓ ᑕᑉᐲᓯᒪᓂᕐᒧᑦ 

ᐅᕝᕙᓘᓐᓃᑦ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕆᐊᖓ, ᓯᕗᓕᖅᑏᑦ ᑲᑎᒪᔨᖏᑦ ᐱᔪᓐᓇᕐᓂᖃᕐᐳᑦ ᑲᑎᒪᔨᒥᒃ 
ᐱᓕᕆᑎᑦᓯᓂᕐᒥᒃ ᑲᒪᒋᔭᕆᐊᓕᓐᓂᒃ ᐊᐅᓚᑦᓯᒋᐊᖃᕐᓂᒥᓪᓗ ᓈᖕᒪᒐᓱᒋᔭᒥᒍᑦ ᐲᖅᓯᓂᕐᒥᒃ ᐅᕝᕙᓘᓐᓃᑦ 
ᐃᑯᓪᓚᐅᒥᑎᑦᓯᓂᕐᒥᒃ ᑕᑯᓐᓇᖅᑕᐅᓂᖓᓂᒃ ᑕᑉᐲᓯᒪᓂᕐᒥᒃ ᐅᕝᕙᓘᓐᓃᑦ ᐊᒃᑑᒻᒪᑎᖃᕐᓂᕐᒥᒃ. 

 
9.  ᑐᓂᔭᐅᔾᔪᓯᐊᑦ, ᖁᔭᓕᔾᔪᑏᑦ ᐊᒻᒪᓗ ᐊᓯᖏᑦ ᐃᖕᒥᒧᑦ ᐃᑲᔫᑎᒃᓴᑦ 
 

(a) ᑭᓯᐊᓂ ᐊᔪᖅᑎᑕᐅᑉᐸᑦ ᑖᒃᑯᑎᒎᓇ ᐊᑐᐊᒐᖅᑎᒍᑦ, ᑲᑎᒪᔨ ᖃᓄᐃᑦᑑᒐᓗᐊᕐᐸᑦ ᑐᒃᓯᕋᕆᐊᖃᓐᖏᓚᖅ, 
ᐊᖏᕆᐊᖃᓐᖏᓚᖅ ᐱᓯᒪᑦᓯᒋᐊᖃᓐᖏᓚᕐᓗ ᑐᓂᔭᐅᔾᒧᑎᒥᒃ ᑭᓱᑐᐃᓐᓇᕐᒥᒃ, ᐃᑲᔫᑎᒥᒃ ᐱᕚᓪᓕᕈᑎᒃᓴᒥᒃ 
ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ ᒪᓂᔭᐅᔪᒥᒃ ᑭᓇᑐᐃᓐᓇᕐᒧᑦ ᐱᔾᔪᑎᒋᓗᓂᐅᒃ, ᐅᕝᕙᓘᓐᓃᑦ 
ᓂᕆᐅᒋᔭᖃᕐᓗᓂ,  ᑲᑎᒪᔨᐅᓂᕐᒧᑦ ᐅᕝᕙᓘᓐᓃᑦ ᐊᐅᓚᑕᖓᓂᒃ ᑲᑎᒪᔨ ᑲᑎᒪᔨᐅᓂᕐᒧᑦ ᐱᓕᕆᐊᒃᓴᒥᒍᑦ 
ᕿᑭᖅᑕᓂᒃᑯᓐᓂ. 



ᕿᑭᖅᑕᓂ ᑲᑎᒪᔨᖏᑦ ­ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ  
 

 
(b) ᑲᑎᒪᔩᑦ ᐊᖏᕈᑎᖃᕐᓯᒪᒍᓐᓇᕐᐳᑦ ᐱᔪᒪᓯᒪᓐᖏᑕᒥᓂᒃ ᓴᖅᑭᔮᖅᑎᑦᓯᓂᕐᒥᒃ ᐅᕝᕙᓘᓐᓃᑦ ᐱᔪᒐᕐᓴᐅᑎᓂᒃ 

ᑭᓱᑐᐃᓐᓇᕐᓂᒃ ᐊᑭᑐᓗᐊᕌᓗᓐᖏᑦᑐᓂᒃ ᓲᕐᓗ ᑎᑎᕋᐅᑏᑦ, ᐅᓪᓗᕐᓯᐅᑏᑦ ᐊᔾᔨᐸᓗᖏᓐᓂᓘᓐᓃᑦ, 
ᐅᕝᕙᓘᓐᓃᑦ ᐱᔪᒪᓯᒪᓐᖏᑕᒥᓂᒃ ᑭᓱᒐᓚᓐᓂᒃ ᐊᑭᑐᓗᐊᕌᓗᓐᖏᑦᑐᓂᒃ ᑐᓂᔭᐅᔪᓂᒃ ᑲᑐᔾᔨᖃᑎᒌᓕᒫᓄᑦ, 
ᐃᓚᒋᔭᐅᓗᑎᒃ ᑕᒪᒃᑯᓂᖓ ᓂᕆᔭᒃᓴᓂᒃ ᓲᕐᓗ ᑯᑯᐃᑦ ᐅᕝᕙᓘᓐᓃᑦ ᑕᒪᒃᑯᓄᓐᖓᖓᔪᒐᓚᓐᓂᒃ. 

 
(c) ᑭᒡᒐᖅᑐᐃᓗᓂ ᕿᑭᖅᑕᓂᒃᑯᓐᓂᒃ ᐃᓚᒋᔭᐅᓂᕐᒧᑦ ᐊᓯᖏᓐᓄᑦ ᑲᒻᐸᓂᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ, ᑲᑎᒪᔩᑦ 

ᐅᐸᖃᑦᑕᕆᐊᓖᑦ ᓂᕆᖃᑎᒌᓐᓂᒐᓚᓐᓄᑦ ᐊᒻᒪᓗ ᐊᓯᖏᓐᓄᑦ ᑲᑎᓐᓂᐅᔪᓄᑦ ᐃᓅᖃᑎᒌᓄᑦ 
ᐊᑭᓕᖅᑕᐅᓯᒪᔪᓄᑦ ᑕᒪᒃᑯᓇᓐᖓᑦ ᑲᒻᐸᓂᓂᒃ ᑲᑐᔾᔨᖃᑎᒌᓂᓪᓗ ᖁᕕᐊᓱᖃᑎᒌᑦᑎᑦᓯᒍᑕᐅᔪᓄᑦ, 
ᑲᑎᓐᓂᐅᔪᖅ ᓈᖕᒪᑦᓯᐊᑐᐊᕐᐸᑦ ᐃᑲᔫᑎᖃᕐᓂᐊᐸᓪᓗ ᐃᓚᐅᔪᓕᒫᓄᑦ ᐊᒻᒪᓗ ᐃᑲᔫᑎᓂᐊᓐᖏᑐᐊᕐᐸᑦ 
ᑲᑎᒪᔨᑐᐊᒧᑦ. 

 
(d) ᑲᑎᒪᔩᑦ ᖃᐅᔨᒻᒫᑦ ᐱᕚᓪᓕᕈᑎᓂᒃ ᐱᔭᕆᐊᖃᓐᖏᓚᑦ, ᐅᕝᕙᓘᓐᓃᑦ ᐃᑲᔫᑎᓇᔭᖅᑐᓂᒃ, ᑐᓴᐅᒪᔾᔪᑎᓂᒃ 

ᑎᒍᔭᒥᓂᕐᓂᒃ ᐱᓕᕆᐊᕆᔭᒥᓂᒃ ᐱᓇᓱᐊᒐᑦᓴᕆᔭᒥᒍᑦ ᐱᓕᕆᐊᒃᓴᒥᒍᓪᓗ ᕿᑭᖅᑕᓂᒃᑯᓐᓂ 
ᑲᑎᒪᔨᐅᓂᕐᒥᓄᑦ, ᐊᒻᒪᓗ ᐊᑐᐃᓐᓇᐅᒐᔪᓐᖏᑦᑐᓂᒃ ᑭᒃᑯᑐᐃᓐᓇᕐᓄᑦ. 

(e) ᑲᑎᒪᔩᑦ ᐃᓚᐅᑎᑦᓯᔭᕆᐊᖃᓐᖏᓚᑦ ᐊᐅᓚᑦᓯᓂᕐᒥᒃ ᓴᖅᑭᔮᕈᑕᐅᓂᐊᖅᑐᒥᒃ ᓇᖕᒥᓂᕐᒥᓂᒃ ᐱᔾᔪᑎᖃᕐᓂᕐᒧᑦ 
ᐅᕝᕙᓘᓐᓃᑦ ᐃᖕᒥᓄᑦ ᖁᔭᒋᔭᐅᔾᔪᑎᒃᓴᒥᒃ ᐱᓕᕆᐊᒥᓄᑦ ᐱᔪᓐᓇᐅᑎᖃᕈᑎᓂᒃ, ᐅᕝᕙᓘᓐᓃᑦ 
ᐃᓚᓕᐅᔾᔨᓯᒪᓗᓂ ᐊᐅᓚᑕᐅᔪᓂᒃ ᑲᑕᑦᑎᕆᔾᔪᑕᐅᓂᐊᖅᑐᒥᒃ ᕿᑭᖅᑕᓂᒃᑯᓐᓂᒃ ᐅᕝᕙᓘᓐᓃᑦ 
ᐱᓇᓱᐊᖅᑎᒻᒪᕆᐅᓂᕐᒧᑦ ᐊᔪᓐᖏᑐᕐᔪᐊᖑᒋᐊᖃᕐᓂᖏᓐᓂᒃ ᕿᑭᖅᑕᓂᒃᑯᑦ ᑲᑎᒪᔨᖏᑦ. 

 
 
10. ᒐᕙᒪᓕᕆᓂᕐᒧᑦ ᐊᐅᓚᓂᐅᔪᖅ  
 

(a) ᐃᓚᐅᓂᖃᕈᓐᓇᖅᑎᑕᐅᕗᖅ ᐃᓚᖓᒍᑦ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᒧᑦ, ᒪᓕᓪᓗᒋᑦ ᒪᓕᒋᐊᓕᖏᑦ 
ᕿᑭᖅᑕᓂᒃᑯᑦ ᒪᓕᒐᕋᓛᖏᑦ, ᐊᐅᓚᑦᓯᔾᔪᑎᖏᑦ ᐊᒻᒪᓗ ᐊᑐᐊᒐᖏᑦ. ᐊᔪᖅᑎᑕᐅᓐᖏᑦᑐᑦ ᒐᕙᒪᓕᕆᓂᕐᒧᑦ 
ᐊᐅᓚᓂᐅᔪᓄᑦ ᐃᓚᒋᔭᐅᔪᓐᓇᖅᑐᑦ ᒐᕙᒪᓕᕆᔨᒃᑯᑦ ᓂᕈᐊᖅᑕᐅᓯᒪᔪᖁᑎᖏᑕ ᐊᕕᑦᑐᕐᓯᒪᓂᖏᓐᓄᑦ 
ᐃᓚᒋᔭᐅᓂᕐᒥᒃ, ᓇᖕᒥᓂᖅ ᑭᓯᐊᓂ ᐃᖕᒥᓃᓐᖔᕐᓗᓂ, ᐅᕝᕙᓘᓐᓃᑦ ᐃᖕᒥᒨᖓᔪᓂᒃ ᑐᓐᓂᖅᑯᓯᐊᓂᒃ 
ᒐᕙᒪᓕᕆᓂᕐᒧᑦ ᓂᕈᐊᕋᑦᓴᒧᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᓂᕐᓂ ᐃᓚᒋᔭᐅᔪᒥᒃ. ᑕᐃᒪᐃᒃᑲᓗᐊᖅᑎᓪᓗᒍ 
ᑭᓯᐊᓂ ᐊᓯᓕᒫᖏᑦ ᒪᓕᒐᑦᓴᓕᐊᖑᓯᒪᔪᑦ ᑖᒃᑯᓇᓂ ᐊᑐᐊᒐᕐᓂ, ᑲᑎᒪᔨ ᐃᓚᓕᐅᔾᔨᒋᐊᖃᓐᖏᓚᖅ 
ᐊᕕᑦᑐᕐᓯᒪᔪᓂ ᓂᕈᐊᖅᑕᐅᓯᒪᔪᑦ ᒐᕙᒪᓕᕆᔨᖓᓄᑦ ᐅᕝᕙᓘᓐᓃᑦ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᓄᑦ 
ᐅᓗᕆᐊᓇᖅᑐᒦᑎᑦᓯᓂᕋᖅᑕᐅᓇᔭᖅᑐᒥᒃ ᐃᓛᒃᑰᖓᒋᐊᖃᕐᓂᕐᒧᑦ ᐅᕝᕙᓘᓐᓃᑦ ᐃᓛᒃᑰᖓᒋᐊᖃᕐᓂᖓᓂᒃ 
ᕿᑭᖅᑕᓂᒃᑯᑦ ᑖᒃᑯᓄᓐᖓᖓᔪᓂᒃ ᑭᓱᑐᐃᓐᓇᕐᒧᑦ. 

 
(b) ᑲᑎᒪᔩᑦ ᕿᓂᕆᐊᖃᓐᖏᑦᑐᑦ ᐅᕝᕙᓘᓐᓃᑦ ᑲᑎᒪᔨᐅᒋᐊᖃᓐᖏᑦᑐᑦ ᐅᕝᕙᓘᓐᓃᑦ ᐃᓚᐅᒋᐊᖃᓐᖏᑦᑐᑦ 

ᒐᕙᒪᓕᕆᓂᕐᒧᑦ ᐊᐅᓚᓂᐅᔪᓄᑦ ᓱᕋᐃᓂᐊᕐᐸᑦ ᐊᑐᖅᑕᐅᒋᐊᓕᓐᓄᑦ ᐱᔪᓐᓇᕈᑎᖏᓐᓂᒃ ᕿᑭᖅᑕᓂᒃᑯᑦ 
ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑎᓂᒃ ᓂᕈᐊᕋᑦᓴᐅᓂᕐᒧᑦ ᐅᕝᕙᓘᓐᓃᑦ ᒪᓂᒪᓂᕐᒧᑦ ᓂᕈᐊᕋᑦᓴᐅᓂᕐᒥᒃ 
ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ. 

 
(c) ᓇᓗᓇᐃᕐᓯᒪᖁᓪᓗᒍ ᕿᑭᖅᑕᓂᒃᑯᑦ ᐊᒻᒪᓗ ᐃᓄᓐᓃᖔᖅᑐᑦ ᐃᓚᒋᔭᐅᔪᖁᑎᖏᑦ ᐃᑲᔫᑎᖃᕈᓐᓇᖅᑐᒥᒃ 

ᑭᒡᒐᑐᖅᑕᐅᓂᖏᑦ ᓯᓚᑖᓃᓐᖔᖅᑐᓂᒃ ᑲᑎᒪᔨᓂᒃ ᑲᑐᔾᔨᖃᑎᒌᓂᓪᓗ, ᕿᑭᖅᑕᓂᒃᑯᑦ ᑲᑎᒪᔨᖏᑦ 
ᐃᓚᒋᔭᐅᒋᖃᓐᖏᓚᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᒻᒥ ᐸᕐᓇᐃᔨᒃᑯᑦ ᑲᒥᓴᖏᓐᓄᑦ ᐊᒻᒪᓗ ᓄᓇᕗᒻᒥ 
ᓄᓇᐅᑉ ᖄᖓᓄᑦ ᐱᔪᓐᓇᐅᑎᓄᑦ ᐋᖅᑭᒋᐊᒃᑲᐃᔨᓄᑦ ᐅᕝᕙᓘᓐᓃᑦ ᐊᓯᓕᒫᖏᓐᓄᑦ ᑲᑎᒪᔨᐅᓂᕐᒥᒃ 
ᐅᕝᕙᓘᓐᓃᑦ ᐃᓂᒋᔭᐅᔪᒥᒃ ᓯᖁᒥᑦᓯᓂᐊᖅᑐᓂᒃ ᐱᔪᓐᓇᕈᑎᖏᓐᓂᒃ ᐊᑐᖅᑕᐅᒋᐊᓕᓐᓄᑦ ᑲᑎᒪᔨᓄᑦ 
ᒪᓕᒐᑦᓴᓕᐊᖑᓯᒪᔪᓂ ᕿᑭᖅᑕᓂ ᓂᕈᐊᕐᓂᕐᒧᑦ ᐊᐅᓚᑦᓯᔾᔪᑎᖏᓐᓂ. 

(d) ᑲᑎᒪᔨᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓚᒋᔭᐅᔪᓐᓇᖅᑐᑦ ᐊᒻᒪᓗ ᑲᑎᒪᔨᐅᒍᓐᓇᖅᑐᑦ 
ᓄᓇᓕᓐᓂᑦ ᑲᑐᔾᔨᖃᑎᒌᖑᔪᓂᑦ, ᐃᓚᒋᔭᐅᓗᑎᒃ, ᑭᓯᐊᓂ ᑖᒃᑯᓄᖓᐃᓐᓇᑯᓗᒃ ᑭᓪᓕᖃᕋᑎᒃ, 
ᐊᖑᓇᓱᑦᑐᓕᕆᔨᒃᑯᓐᓄᑦ, ᑯᐊᐸᒃᑯᓐᓄᑦ, Hᐊᒪᓚᒃᑯᓐᓄᑦ, ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᓈᒻᒪᖏᓐᓂᖃᙱᑐᐊᖅᑲᑕ ᐱᖃᑕᐅᔪᓐᓇᓂᕐᒧᑦ ᒪᓕᒐᖏᓐᓄᑦ ᑲᑎᒪᔩᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓂᕈᐊᕐᓂᕐᒧᑦ ᒪᓕᒐᖏᓐᓂ. 

 
(e) ᕿᑭᖅᑕᓂᒃᑯᑦ ᐅᖃᐅᓯᖃᖃᑦᑕᕐᐳᑦ ᐊᑕᐅᓯᐅᓪᓗᑎᒃ ᐱᕙᓪᓕᐊᔪᓄᑦ, ᒪᓕᓪᓗᒋᑦ ᕿᑭᖅᑕᓂ ᑐᓴᐅᒪᔾᔪᑎᓄᑦ 

ᐊᑐᐊᒐᑦ, ᐊᒻᒪᓗ ᐊᖏᖅᑕᐅᓯᒪᔪᑐᐊᑦ ᐅᖃᐅᓯᖃᕈᓐᓇᕐᐳᑦ ᐅᖃᐅᓯᐅᒋᐊᓕᓐᓂᒃ ᐅᖃᐅᓯᒃᓴᓂᓪᓗ 
ᑭᒡᒐᖅᑐᐃᓗᑎᒃ ᕿᑭᖅᑕᓂᒃᑯᓐᓂᒃ. 

 
(f) ᑲᑎᒪᔩᑦ ᐋᔩᕋᕈᑎᖃᕈᓐᓇᕐᐳᑦ ᕿᑭᖅᑕᓂᒃᑯᓐᓅᖓᔪᓂᒃ ᐊᒻᒪᓗ ᕿᑭᖅᑕᓂ ᐃᓚᒋᔭᐅᔪᖁᑎᖏᓐᓂᒃ 

ᓂᕈᐊᖅᑕᐅᓯᒪᕕᖏᓐᓂ, ᑭᓯᐊᓂ ᑲᑎᒪᔩᑦ ᖃᖓᓕᒫᑦᓯᐊᖅ ᒪᓖᓐᓇᕆᐊᓖᑦ ᕿᑭᖅᑕᓂᒃᑯᑦ ᑐᓴᐅᒪᔾᔪᑎᓄᑦ 
ᐊᑐᐊᒐᖏᓐᓂᒃ. ᑲᑎᒪᔩᑦ ᖃᕿᐊᕐᓯᒋᐊᖃᓐᖏᓚᑦ ᓇᓕᑐᐃᓐᓇᖏᓐᓂᒃ ᕿᑭᖅᑕᓂᒃᑯᑦ ᐊᑐᐊᒐᖏᓐᓂᒃ, 
ᐃᓱᒪᓕᐅᕈᑎᖏᓐᓂᒃ ᖃᓄᐃᓕᖓᓂᖏᓐᓂᓪᓘᓐᓃᑦ ᑖ$ᑯᓄᓐᖓᖓᔪᓂᒃ ᑲᑎᒪᔨ ᑎᒍᓯᒪᔭᖏᓐᓂᒃ 
ᑲᓐᖑᓇᖅᑎᑕᐅᔪᓂᒃ ᑐᓴᕈᑎᓂᒃ ᕿᑭᖅᑕᓂᒃᑯᓐᓅᖓᔪᓂᒃ. ᑲᑎᒪᔨᐅᑉ ᖃᕿᐊᕐᓯᓂᖓ ᐊᒻᒪᓗ 
ᐅᓐᓂᕐᓗᓐᓂᖏᑦ ᑖᒃᑯᓄᓐᖓᖓᔪᓂᒃ ᑐᓂᔭᐅᓂᐊᕐᐳᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ 
ᑲᑎᒪᔨᓄᑦ, ᓴᖅᑭᔮᑦᓯᐊᖁᓪᓗᒋᑦ ᑐᓴᖅᑕᐅᓯᐊᕐᓗᑎᒃ ᐊᑕᖏᕐᓗᑎᒃ, ᐋᔩᕋᕈᑕᐅᓗᑎᒃ ᐊᒻᒪᓗ 
ᐃᓱᒪᒃᓴᕐᓯᐅᕈᑕᐅᓗᑎᒃ ᑲᑎᒪᔨᓕᒫᓄᑦ. 

 
(g) ᖄᖓᒍᑦ ᑖᒃᑯᐊ ᒪᓕᒐᑦᓴᓕᐊᖑᓯᒪᔪᑦ, ᑲᑎᒪᔨ ᐃᒪᐃᓕᐅᕆᐊᖃᓐᖏᓚᖅ: 

 
(i) ᐃᖕᒥᓅᖓᔪᒥᒃ ᑮᓇᐅᔭᖅᑑᑎᒃᓴᖅᑖᕈᒪᓗᓂ ᐊᕕᑦᑐᕐᓯᒪᓂᕐᒥ ᒐᕙᒪᑐᖃᒃᑯᓘᓐᓃᑦ 

ᓂᕈᐊᖅᑕᐅᓯᒪᔪᖁᑎᖏᓐᓂᒃ, ᐅᕝᕙᓘᓐᓃᑦ ᓂᕈᐊᕋᑦᓴᐅᓗᓂ ᓂᕈᐊᕐᓂᓕᒫᓂ ᕿᑭᖅᑕᓂ 
ᐱᓕᕆᐊᖏᓐᓂᒃ ᑲᒪᒋᔭᖃᕐᓗᓂ ᐅᕝᕙᓘᓐᓃᑦ ᑖᒃᑯᓇᓃᓪᓗᓂ ᐱᓇᓱᐊᕐᓗᓂ; 

 
(ii) ᐱᔪᒐᕐᓴᐅᑎᓗᓂ, ᐅᕝᕙᓘᓐᓃᑦ ᐊᐅᓚᑦᓯᓗᓂ ᐱᓕᕆᐊᒃᑯᑦ ᐃᑲᔪᕐᓱᐃᓗᓂ, ᐊᕕᑦᑐᕐᓯᒪᓃᑦ, 

ᒐᕙᒪᑐᖃᒃᑯᑦ, ᓄᓇᓖ, ᑐᓐᖓᕕᒃᑯᑦ ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ ᓂᕈᐊᕐᓂᒧᑦ 
ᕿᑭᖅᑕᓂᒃᑯᑦ ᐱᓕᕆᐊᖏᓐᓂᒃ ᑲᒪᒋᔭᖃᕐᓗᓂ; 

 
(iii) ᐃᓚᓕᐅᔾᓯᒪᓗᓂ ᐊᓯᓕᒫᖏᓐᓂᒃ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᓂ ᕿᑭᖅᑕᓂᒃᑯᑦ ᐱᓕᕆᐊᖏᓐᓂᒃ 

ᑲᒪᒋᔭᖃᕐᓗᓂ ᐅᕝᕙᓘᓐᓃᑦ ᑖᑯᓇᓃᓪᓗᓂ ᐱᓇᓱᐊᕐᓗᓂ; 
 
(iv)  ᐊᑐᕐᓂᕐᒥᒃ ᕿᑭᖅᑕᓂᒃᑯᑦ ᐃᓪᓗᖁᑎᖓᓂᒃ, ᓱᓇᒃᑯᑖᖏᓐᒃᓂ ᐱᖁᑎᖏᓐᓂᓘᓐᓃᑦ ᒐᕙᒪᓕᕆᓂᕐᒧᑦ 

ᐊᐅᓚᓂᐅᔪᒧᑦ, ᐅᕝᕙᓘᓐᓃᑦ ᓴᖅᑭᔮᖅᑎᑦᓯᓂᕐᒥᒃ ᐅᕝᕙᓘᓐᓃᑦ ᑐᓂᐅᖅᑲᐃᓂᕐᒥᒃ ᓂᕈᐊᕐᓂᕐᒧᑦ 
ᐱᔪᒐᕐᓴᐅᑎᓂᒃ ᕿᑭᖅᑕᓂᒃᑯᑦ ᐃᓪᓗᖁᑎᖏᓐᓂ; 

(v) ᐱᔮᖅᑯᒻᒥ ᐊᑐᕐᓗᓂ ᐃᓂᒋᔭᒥᓂᒃ ᐊᒃᑐᐃᓂᖃᕐᓂᐊᖅᑐᒥᒃ ᒐᕙᒪᓕᕆᓂᕐᒧᑦ ᐊᐅᓚᓂᐅᔪᒥᒃ ᐊᓯᒥᓄᑦ, 
ᐃᓚᒋᔭᐅᓪᓗᑎᒃ, ᑖᒃᑯᑑᓐᖏᑦᑑᒐᓗᐊᑦ, ᐃᖅᑲᓇᐃᔮᖅᑖᖅᑎᑦᓯᓛᕐᓂᐊᕐᓂᕋᕐᓂᖅ ᓱᓕᔪᒥᒃ 
ᐊᑭᓕᐅᑎᒋᓗᒍ ᐃᑲᔪᓚᐅᕐᓂᖓᓄᑦ ᓂᕈᐊᕋᑦᓴᒥᒃ; ᐅᕝᕙᓘᓐᓃᑦ 

(vi) ᐱᔨᑦᓯᕐᓗᓂ ᓂᕈᐊᕋᑦᓴᒧᑦ ᐃᓕᓴᕆᔭᐅᓯᒪᓗᓂ ᐃᑲᔪᖅᑎᐅᓗᓂ ᓂᕈᐊᕋᑦᓴᒧᑦ ᓂᕈᐊᕐᓂᕐᒧᑦ, 
ᐅᕝᕙᓘᓐᓃᑦ ᐊᐅᓚᑦᓯᔨᒻᒪᕆᐅᓗᓂ ᒐᕙᒪᓕᕆᓂᕐᒧᑦ ᐊᕕᑦᑐᕐᓯᒪᔪᓂ ᓂᕈᐊᖅᑕᐅᓯᒪᒧᓄᑦ ᐅᕝᕙᓘᓐᓃᑦ 
ᓂᕈᐊᖅᑕᐅᓯᒪᕕᐅᔪᒥ ᑲᑐᔾᔨᖃᑎᒌᓂ (ᐃᓕᓴᕆᔭᐅᓯᒪᔪᖅ ᐃᑲᔪᖅᑎ ᓇᓗᓇᐃᖅᑕᐅᓯᒪᕗᖅ 
ᓂᕈᐊᕋᑦᓴᓕᐅᕈᑎᓂ ᓂᕈᐊᕋᑦᓴᒧᑦ). 

11. ᐊᑐᕐᓂᖅ ᕿᑭᖅᑕᓂᒃᑯᑦ ᐃᓪᓗᖁᑎᖏᓐᓂᒃ, ᓇᖕᒥᓂᖁᑎᖏᓐᓂᒃ ᑐᓴᐅᒪᔾᔪᑎᓂᓪᓗ 

 
(a) ᑲᑎᒪᔩᑦ ᐲᖅᓯᒋᐊᖃᓐᖏᓚᑦ ᕿᑭᖅᑕᓂᒃᑯᑦ ᓇᖕᒥᓂᑎᖏᓐᓂᒃ ᕿᑭᖅᑕᓂᒃᑯᑦ ᐃᓪᓗᖁᑎᖏᓐᓂᒃ 

ᐊᖏᖅᑕᐅᓚᐅᖅᑳᕋᑎᒃ ᐊᐅᓚᑦᓯᔨᒻᒪᕆᒻᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ ᑲᒪᒋᔭᖃᖅᑐᒧᑦ 
ᓇᖕᒥᓂᖁᑕᐅᔪᓂᒃ ᐊᐱᖅᑯᑕᐅᔪᒧᑦ. ᐃᓚᒋᔭᐅᓗᑎᒃ, ᑖᒃᑯᑑᓐᖏᑦᑑᒐᓗᐊᑦ: 
 
i) ᓱᓇᒃᑯᑖᑦ, ᐱᖁᑏᑦ ᐊᒻᒪᓗ ᐊᓯᖏᑦ ᑭᓱᑐᐃᓐᓇᐃᑦ; 
 
ii) ᓇᖕᒥᓂᖁᑕᐅᔪᓂᒃ ᕿᑭᖅᑕᓂᒃᑯᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ; 

 
iii) ᑲᓐᖑᓇᖅᑎᑕᐅᔪᓂᒃ ᑎᑎᕋᕐᓯᒪᔪᓂᒃ ᑭᓱᑐᐃᓐᓇᓂᓪᓘᓐᓃᑦ ᐃᓚᒋᔭᐅᓗᑎᒃ ᐃᓱᕐᕆᐅᑏᑦ ᐊᒻᒪᓗ 

ᐊᓯᖏᑦ ᑎᑎᕋᕐᓯᒪᔪᑦ ᑭᓱᑐᐃᓐᓇᐃᓘᓐᓃᑦ; 
 
iv) ᑐᓴᕈᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᓇᖕᒥᓂᖁᑕᐅᓂᖏᓐᓂᒃ ᐅᕝᕙᓘᓐᓃᑦ ᑕᐅᖅᓰᒍᑕᐅᔪᓂᒃ 

ᒥᓵᕆᓪᓗᒋᑦ; ᐊᒻᒪᓗ 
 
v) ᖃᕆᓴᐅᔭᓄᑦ ᑎᑎᕋᕐᕕᒃᓴᓂ, ᓂᐱᑦᓴᔭᓂᒃ ᐊᒻᒪᓗ ᐊᓯᖏᓐᓂᒃ ᖃᕆᓴᐅᔭᒃᑯᑦ ᑐᖅᑯᐃᕕᖕᓂᒃ 

ᐱᕙᓪᓕᐊᔪᓂᒃ ᐃᓗᓕᓕᓐᓂᒃ ᑕᒪᒃᑯᓂᖓᒐᓚᒃ ᑎᑎᕋᕐᓯᒪᔪᓂᒃ, ᓱᓇᒃᑯᑖᓂᒃ 
ᐊᒻᒪᓗ/ᐅᕝᕙᓘᓐᓃᑦ ᑐᓴᕈᑎᓂᒃ. 

 (b)  ᐊᓂᑦᓯᓂᖅ ᐊᓂᑦᓯᓇᓱᐊᕐᓂᕐᓗ ᕿᑭᖅᑕᓂᒃᑯᑦ ᐱᖁᑎᖏᓐᓂᒃ ᐊᖏᖅᑕᐅᓚᐅᕋᓂ ᐱᔪᓐᓇᕈᑎᓂᒃ 
ᐱᖕᒪᕆᐅᕗᑦ ᓯᖁᒥᑦᓯᓂᕐᒥᒃ ᓱᐊᑦᑕᐅᔾᔪᑎᖃᕈᓐᓇᖅᑐᖅ, ᐅᖃᐅᓯᐅᑉᐸᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ, 
ᐃᓂᖅᑎᕈᑎᑕᐅᒍᓐᓇᖅᑐᖅ ᒪᓕᓪᓗᒋᑦ ᑖᒃᑯᐊ ᐊᑐᐊᒐᑦ ᐊᒻᒪᓗ/ᐅᕝᕙᓘᓐᓃᑦ ᕿᑭᖅᑕᓂᒃᑯᑦ ᒪᓕᒐᕋᓛᖏᑦ. 

 (c) ᑲᑎᒪᔩᑦ ᐊᐅᓚᑦᓯᒋᐊᖃᓐᖏᓚᑦ ᓇᖕᒥᓂᖁᑎᒧᑦ ᐱᓕᕆᐊᓂᒃ ᐃᖅᑲᓇᐃᔮᓂᓪᓗ ᓯᓚᑖᓂ ᕿᑭᖅᑕᓂᒃᑯᑦ 
ᐊᖏᖅᑕᐅᓯᒪᓐᖏᓪᓗᑎᒃ ᐊᑐᕐᓂᕐᒥᒃ ᓇᖕᒥᓂᖁᑎᓂᒃ ᐃᓪᓗᓂᓪᓘᓐᓃᑦ ᓇᖕᒥᓂᖁᑎᖏᓐᓂᒃ 
ᐊᑐᖅᑐᐊᖅᑕᖏᓐᓂᓘᓐᓃᑦ ᕿᑭᖅᑕᓂᒃᑯᑦ. 

 
12. ᒪᓕᒋᐊᓖᑦ 
 

(a) ᓯᕗᓕᖅᑏᑦ ᑲᑎᒪᔨᖏᑦ ᐃᓘᓐᓈᒍᑦ ᓴᓐᖏᓂᖃᕐᐳᑦ ᐊᐅᓚᑦᓯᒍᓐᓇᖅᑐᑎᓪᓗ ᑲᔪᓯᑎᑦᓯᓗᑎᒃ ᑖᒃᑯᓂᖓ 
ᐊᑐᐊᒐᕐᓂᒃ ᑖᒃᑯᓄᓐᖓᖓᔪᓂᒃ ᓇᓕᑐᐃᓐᓇᖏᓐᓄᑦ ᑲᑎᒪᔨᒧᑦ ᒪᓕᓪᓗᒋᑦ ᑎᑎᕋᕐᓯᒪᔪᑦ ᒪᓕᒐᑦᓴᑦ 
ᑖᒃᑯᓇᓂ ᐊᑐᐊᒐᕐᓂᒃ, ᕿᑭᖅᑕᓂᒃᑯᑦ ᒪᓕᒐᕋᓛᖏᓐᓂ ᐊᒻᒪᓗ ᐊᓯᓕᒫᖏᓐᓂ ᐊᑐᕆᐊᓕᖕᓂᒃ 
ᐊᑐᐊᒐᖏᓐᓂᒃ ᕿᑭᖅᑕᓂᒃᑯᑦ ᐊᐅᓚᑦᓯᓂᕐᒨᖓᔪᓂᒃ ᐊᐅᓚᓂᕆᔭᖏᓐᓄᓪᓗ ᕿᑭᖅᑕᓂᒃᑯᑦ 
ᑲᑎᒪᔨᖏᓐᓄᑦ. 
 

(b) ᓯᖁᒥᑦᓯᓂᖅ ᐊᑐᐊᒐᕐᓂᒃ ᑖᒃᑯᓂᖓ, ᐊᒻᒪᓗ ᖃᓄᐃᓕᐅᕈᑕᐅᔪᑦ ᓱᕋᑦᓯᒍᑕᐅᔪᓐᓇᖅᑐᑦ ᐅᕝᕙᓘᓐᓃᑦ 
ᓱᕋᑦᓯᒍᑕᐅᓇᔭᖅᑐᑦ, ᑲᒪᒋᔭᐅᒋᐊᓖᑦ ᒪᓕᓪᓗᒋᑦ ᕿᑭᖅᑕᓂᒃᑯᑦ ᐱᑦᓯᐊᕆᐊᖃᕐᓂᕐᒧᑦ ᐊᐅᓚᑦᓯᔾᔪᑎᖏᑦ 
ᕿᓚᒥᐅᓂᕐᐹᒃᑯᑦ ᐱᕕᒃᓴᖃᓕᑐᐊᕐᐸᑕ. 

   
(c) ᓂᕈᐊᖅᑕᐅᓯᒪᔪᓕᒫᑦ ᓂᕈᐊᕋᑦᓴᓕᐊᖑᓯᒪᔪᓪᓗ ᐃᓚᒋᔭᐅᔪᑦ ᑲᑎᒪᔨᓄᑦ ᕿᒥᕐᕈᒋᐊᖃᖅᑎᑕᐅᔪᑦ 

ᐊᖏᕈᑎᒋᓗᒋᓪᓗ ᑖᒃᑯᓂᖓ ᐊᑐᐊᒐᕐᓂᒃ. ᐊᖏᖅᑎᑕᐅᑎᓪᓗᒋᑦ ᐸᑎᒻᒥᑦᓯᑎᑕᐅᓂᕐᒥᓂ ᑲᑎᒪᔨᕈᕐᓂᕐᒧᑦ 



ᕿᑭᖅᑕᓂ ᑲᑎᒪᔨᖏᑦ ­ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ  
 

ᑭᖑᓂᑦᓯᐊᖓᒍᑦ ᓂᕈᐊᖅᑕᐅᓚᐅᖅᑎᓪᓗᒋᑦ ᑎᒃᑯᐊᖅᑕᐅᓚᐅᖅᑎᓪᓗᒋᓪᓘᓐᓃᑦ  ᑲᑎᒪᔨᓄᑦ, ᑲᑎᒪᔩᑦ 
ᑐᓂᓯᔭᕆᐊᓖᑦ ᕿᑭᖅᑕᓂᒃᑯᓐᓄᑦ ᑕᑕᑎᐊᓂᑦᓯᒪᔪᓂᒃ ᐊᑎᓕᐅᕐᓯᒪᓗᑎᓪᓗ ᓇᓗᓇᐃᒃᑯᑕᕐᒥᒃ 
ᑎᑎᕋᕐᕕᒃᓴᒥᒃ ᐃᓚᓕᐅᑎᓯᒪᔪᒥᒃ ᑖᒃᑯᓄᖓ ᐊᑐᐊᒐᕐᓄᑦ. 

 
 

ᕿᑭᖅᑕᓂᒃᑯᑦ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖏᑦ 
 

ᕿᑭᖅᑕᓂ ᑲᑎᒪᔨᖓᓄᑦ ᒪᓕᓐᓂᐊᓂᕐᒧᑦ ᓇᓗᓇᐃᒃᑯᑕᖅ 
 

ᐅᕙᖓ, ᐊᑎᓕᐅᖅᑐᖓ ᑲᑎᒪᔨᐅᔪᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓇᓗᓇᐃᕐᓯᒍᑎᒋᕙᕋ ᑐᓂᔭᐅᓯᒪᓂᓐᓂ 

ᓇᓕᖅᑲᖏᓐᓂᒃ ᕿᑭᖅᑕᓂᒃᑯᑦ ᐃᖕᒥᒨᖓᔪᓂᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖏᓐᓂᒃ, ᐊᒻᒪᓗ ᐅᖃᓕᒫᕐᓯᒪᓪᓗᒋᑦ 

ᑐᑭᓯᑦᓯᐊᖅᑐᒋᓪᓗ, ᐊᒻᒪᓗ ᐊᖏᕐᐳᖓ ᐱᓕᕆᓂᐊᕐᓂᓐᓂᒃ ᒪᓕᓪᓗᒋᑦ ᐊᑐᐊᒐᑦ ᐊᒻᒪᓗ ᐱᓇᓱᐊᕈᑎᒋᓂᐊᕐᓂᕐᓂᒃ. 

ᑖᓐᓇ ᓇᓗᓇᐃᒃᑯᑕᖅ ᑐᓂᔭᐅᔪᖅ ᕿᑭᖅᑕᓂᒃᑯᓐᓄᑦ ᑕᑎᒋᔭᐅᖁᓪᓗᒍ ᑎᒍᒥᐊᕐᓂᓐᓂ ᑲᑎᒪᔨᐅᓂᓐᓂᒃ. 

 

ᑲᑎᒪᔨᐅᑉ ᐊᑎᓕᐅᕈᓯᖓ: _____________________________________ ᐅᓪᓗᖅ: __________ 

ᑎᑎᕋᑦᓯᐊᕐᓗᒍ 
ᐊᑎᖓ ᑲᑎᒪᔨᐅ:  _______________________________________________________ 

 

 

ᐊᑎᓕᐅᕈᓯᖓ ᖃᐅᔨᒪᔨᑕᐅᑉ: _____________________________________ ᐅᓪᓗᖅ: __________ 

ᑎᑎᕋᕐᓯᐊᕐᓗᒍ 
ᐊᑎᖓ ᖃᐅᔨᒪᔨᑕᐅᑉ: _______________________________________________________ 
 

 
 
 


